II-Qorti tal-Gustizzja tal-Unjoni Ewropea
STQARRIJA GHALL-ISTAMPA Nru 145/19
[l-Lussemburgu, 19 ta’ Novembru 2019

Sentenza fil-Kawzi maghquda C-585/18, C-624/18 u C-625/18
Stampa u Informazzjoni A.K. vs Krajowa Rada Sgdownictwa u CP u DO vs Sad Najwyzszy

lI-gorti tar-rinviju ghandha tivverifika I-indipendenza tal-awla dixxiplinari gdida tal-
Qorti Suprema Pollakka sabiex tiddetermina jekk din |-istanza tistax tiehu
konjizzjoni ta’ tilwim dwar I-irtirar obbligatorju tal-imhallfin tal-Qorti Suprema jew
jekk tali tilwim ghandux jigi ezaminat minn qorti ohra li tissodisfa dan ir-rekwizit ta’
indipendenza

Fis-sentenza A. K. et (Indipendenza tal-awla dixxiplinari tal-Qorti Suprema) (C-585/18, C-624/18 u
C-625/18), moghtija fid-19 ta’ Novembru 2019, fil-kuntest ta’ pro¢edura mhaffa, il-Qorti tal-
Gustizzja, bl-Awla Manja bhala I-kullegg gudikanti, iddecidiet li d-dritt ghal rimedju effettiv,
iggarantit mill-Artikolu 47 tal-Karta tad-Drittijiet Fundamentali tal-Unjoni Ewropea u kkonfermat,
f'gasam specifiku, mid-Direttiva 2000/78, jipprekludi li tilwim dwar |-applikazzjoni tad-dritt tal-
Unjoni jkun jista’ jaga’ fil-kompetenza eskluziva ta’ istanza li ma tikkostitwixxix gorti indipendenti u
imparzjali. Skont il-Qorti tal-Gustizzja, dan ikun il-kaz meta I-kundizzjonijiet oggettivi li fihom
inholqot l-istanza kkoncernata, il-karatteristici taghha u I-mod kif inhatru I-membri taghha jkunu ta’
natura li joholqu dubji legittimi, fmohh I-individwi, dwar |-impermeabbilta ta’ din I-istanza fil-konfront
ta’ elementi esterni, b’mod partikolari, ta’ influwenzi diretti jew indiretti mill-poter legizlattiv u mill-
poter ezekuttiv, u dwar in-newtralita taghha fil-konfront tal-interessi li jkunu inkwistjoni. Dawn I-
elementi jistghu b’hekk iwasslu ghal assenza ta’ dehra ta’ indipendenza jew ta’ imparzjalita tal-
imsemmija istanza |i tkun ta’ natura li tippregudika I-fiducja li I-ustizzja ghandha tispira fl-
imsemmija individwi f'so¢jeta demokratika. ll-gorti tar-rinviju ghandha tiddetermina, filwaqt li tiehu
inkunsiderazzjoni I-elementi rilevanti kollha li ghandha ghad-dispozizzjoni taghha, jekk dan huwiex
il-kaz fir-rigward tal-awla dixxiplinari gdida tal-Qorti Suprema Pollakka. Jekk dan ikun il-kaz, il-
prin¢ipju ta’ supremazija tad-dritt tal-Unjoni jobbliga lill-qorti tar-rinviju thalli mhux applikata d-
dispozizzjoni tad-dritt nazzjonali li tirrizerva I-kompetenza eskluziva sabiex tittiehed konjizzjoni tat-
tilwim dwar l-irtirar obbligatorju tal-imhallfin tal-Qorti Suprema lil din l-awla dixxiplinari, b’tali mod li
dan it-tilwim ikun jista’ jigi ezaminat minn qorti |i tissodisfa r-rekwiziti ta’ indipendenza u ta’
imparzjalita u li kienet tkun kompetenti fil-qasam ikkoncernat li kieku I-imsemmija dispozizzjoni ma
kinitx tostakola dan.

Fil-kawzi pendenti quddiem il-qorti tar-rinviju, tliet imhallfin Pollakki (tal-Qorti Amministrattiva
Suprema u tal-Qorti Suprema) kienu qgeghdin jinvokaw, fost ohrajn, ksur tal-projbizzjoni ta’
diskriminazzjoni bbazata fuq I-eta fil-gasam tal-impjieg minhabba I-irtirar obbligatorju anticipat
taghhom, konformement mal-Ligi I-gdida tat-8 ta’ Dicembru 2017 dwar il-Qorti Suprema. Minkejja li,
wara emenda recenti, din il-ligi ma ghadhiex tikkonéerna lill-imhallfin li, bhar-rikorrenti fil-kawzi
principali, kienu diga jezercitaw il-funzjoni taghhom fi hdan il-Qorti Suprema meta dahlet fis-sehh u
minkejja li, ghalhekk, I-imsemmija rikorrenti kienu nzammu jew gew integrati mill-gdid fil-funzjonijiet
taghhom, il-qorti tar-rinviju xorta wahda gieset li kien ghad hemm problema ta’ natura proc¢edurali
guddiemha. Fil-fatt, filwaqt li t-tip ta’ tilwim inkwistjoni kien normalment jaga’ fil-kompetenza tal-
awla dixxiplinari, imwaqgfa re¢entement fi hdan il-Qorti Suprema, il-qorti tar-rinviju kellha dubju
dwar jekk, minhabba dubji dwar I-indipendenza ta’ din l-istanza, hija kellhiex twarrab ir-regoli
nazzjonali dwar it-tgassim tal-kompetenzi gudizzjarji u, jekk ikun il-kaz, tiehu konjizzjoni hija stess
tal-mertu ta’ dan it-tilwim.

1 Direttiva tal-Kunsill 2000/78/KE tas-27 ta’ Novembru 2000 li tistabbilixxi gafas generali ghall-ugwaljanza fit-trattament fl-
impjieg u fix-xoghol (GU Edizzjoni Specjali bil-Malti, Kapitolu 5, Vol. 4, p. 79).

L-ewwel nett, il-Qorti tal-Gustizzja, wara li kkonfermat I-applikabbilta, fil-kawzi inezami, kemm tal-
Artikolu 47  tal-Karta tad-Drittijiet Fundamentali kif ukoll tat-tieni subparagrafu tal-
Artikolu 19(1) TUE, fakkret li r-rekwizit ta’ indipendenza tal-grati jaghmel parti mill-kontenut
essenzjali tad-dritt ghal protezzjoni gudizzjarja effettiva u tad-dritt fundamentali ghal smigh xieraq,
drittijiet li ghandhom importanza kardinali bhala garanziji tal-protezzjoni tad-drittijiet kollha li I-
individwi ghandhom taht id-dritt tal-Unjoni u tal-harsien tal-valuri komuni ghall-Istati Membri
stabbiliti fl-Artikolu 2 TUE, b’mod partikolari I-valur tal-Istat tad-dritt. Hija kompliet billi fakkret fid-
dettall il-gurisprudenza taghha dwar il-portata ta’ dan ir-rekwizit ta’ indipendenza u osservat, b’mod
partikolari, li, konformement mal-prin¢ipju ta’ separazzjoni tal-poteri, l-indipendenza tal-grati
ghandha tigi ggarantita fil-konfront tal-poter legizlattiv u tal-poter ezekuttiv.

It-tieni nett, il-Qorti tal-Gustizzja enfasizzat I-elementi specifi¢i li ghandhom jigu ezaminati mill-gorti
tar-rinviju sabiex tkun tista’ tevalwa jekk I-awla dixxiplinari tal-Qorti Suprema toffrix jew le garanziji
sufficjenti ta’ indipendenza.

Fl-ewwel lok, il-Qorti tal-Gustizzja indikat li s-semplici fatt li I-imhallfin tal-awla dixxiplinari jinhatru
mill-President tar-Repubblika ma huwiex ta’ natura li johloq dipendenza fil-konfront tal-poter
politiku, u langas ma huwa ta’ natura li johloq dubji dwar |-imparzjalita taghhom jekk, ladarba
mahtura, dawn Il-imhallfin ma jkunu suggetti ghal ebda pressjoni u ma jiréevux istruzzjonijiet fl-
ezercizzju tal-funzjonijiet taghhom. Barra minn hekk, l-intervent, fi stadju prec¢edenti, tal-Kunsill
Nazzjonali tal-Gudikatura, li ghandu I-kompitu li jipproponi l-imhallfin sabiex jinhatru, jista’
jiddefinixxi oggettivament il-limiti tal-margni ta’ manuvra tal-President tar-Repubblika, bil-
kundizzjoni, izda, li dan il-korp ikun huwa nnifsu sufficjentement indipendenti mill-poter legizlattiv u
mill-poter ezekuttiv kif ukoll mill-President tar-Repubblika. Dwar dan il-punt, il-Qorti tal-Gustizzja
specifikat li kellhom jittiehdu inkunsiderazzjoni elementi kemm fattwali u kemm legali marbuta
kemm mal-kundizzjonijiet li fihom kienu nhatru I-membri tal-Kunsill tal-Gudikatura Pollakk il-gdid u
kemm mal-mod kif dan effettivament jaqdi r-rwol tieghu bhala I-gwardjan tal-indipendenza tal-grati
u tal-imhallfin. II-Qorti tal-Gustizzja indikat ukoll li kellha tigi vverifikata |-portata tal-istharrig
gudizzjarju tal-proposti tal-Kunsill tal-Gudikatura sa fejn id-decizjonijiet ta’ hatra tal-President tar-
Repubblika ma jistghux, min-naha taghhom, ikunu s-suggett ta’ tali stharrig.

Fit-tieni lok, il-Qorti tal-Gustizzja enfasizzat elementi ofra, li jikkaratterizzaw b’'mod iktar dirett |-
awla dixxiplinari. Perezempiju, hija indikat li, fil-kuntest partikolari li hareg mill-adozzjoni, li kienet is-
suggett ta’ protesti gawwija, tad-dispozizzjonijiet tal-Ligi I-gdida dwar il-Qorti Suprema li hija kienet
iddikjarat li jmorru kontra d-dritt tal-Unjoni fis-sentenza taghha tal-24 ta’ Gunju 2019, II-
Kummissjoni vs Il-Polonja (Indipendenza tal-Qorti Suprema) (C-619/18, EU:C:2019:531)?, kien
rilevanti li jigi osservat li I-awla dixxiplinari nghatat kompetenza eskluziva sabiex tiehu konjizzjoni
ta’ tilwim dwar I-irtirar obbligatorju tal-imhallfin tal-Qorti Suprema li jirrizulta minn din il-ligi, li
ghandha tigi fformata biss minn imhallfin mahtura dodda, jew li tidher li ghandha livell ta’
awtonomija partikolarment kbir fi hdan il-Qorti Suprema. B'mod @generali, il-Qorti tal-Gustizzja
repetutament specifikat li, ghalkemm kull wiehed mill-elementi ezaminati, meta kkunsidrat b’mod
izolat, ma jwassalx necessarjament sabiex titgieghed f'dubju I-indipendenza ta’ din I-istanza, is-
sitwazzjoni tista’, ghall-kuntrarju, tkun differenti meta dawn |-elementi jitgiesu flimkien.

TFAKKIRA: Ir-rinviju ghal decizjoni preliminari jippermetti lill-qrati tal-Istati Membri, fil-kuntest ta’ tilwima li
jkunu aditi biha, li jaghmlu domandi lill-Qorti tal-Gustizzja dwar I-interpretazzjoni tad-dritt tal-Unjoni jew dwar
il-validita ta’ att tal-Unjoni. 1l-Qorti tal-Gustizzja ma tiddecidix it-tiiwima nazzjonali. Hija I-qorti nazzjonali li
ghandha ssolvi I-kawza inkonformita mad-decizjoni tal-Qorti tal-Gustizzja. Din id-de¢izjoni torbot, bl-istess
mod, lill-grati I-ohra nazzjonali aditi bi problema simili.

Dokument mhux uffi¢jali ghall-uzu tal-mezzi tal-komunikazzjoni li ma jorbotx lill-Qorti tal-Gustizzja.
It-fest shih tas-sentenza jinsab fuq is-sit CURIA mill-jum li fiha tinghata s-sentenza.
Kuntatt ghall-istampa: Jacques René Zammit & (+352) 4303 3355

Immagini tal-ghoti tas-sentenza huma disponibbli fuq “Europe by Satellite” @ (+32) 2 2964106.

2 Sentenza tal-Qorti tal-Gustizzja tal-24 ta’ Gunju 2019, ll-Kkummissjoni vs ll-Polonja (Indipendenza tal-Qorti Suprema)
(C-619/18 u Stqarrija ghall-Istampa Nru 81/19).

